Jaorversiaag

1979-1980

o



JAORVERSLAAG
1979-1980

Oetgebrach door :
Herman Frantzen
2e Kretser

vaan de
STIECHTING

DE TEMPELEERS

MESTREECH




e

PROLOOG

Wie dat tradisie is, opene de Tempeleers 't nuij Vastelaovessezoen meét hun
Jaorvergadering, boe-in 't Jaorverslaag vaan Kretser en Habsjaar de piece
de résistance vorremp.

Wat is persijs de intensie vaan zoe Jaorverslaag ?

— Offisjeel annonseere tot 't nuij sezoen geopend is en 't fies dus
maag beginne ?

- Verantwoording aofléegke aon Uuch Borregerij vaan Mestreech, euver
wat veer zeleeve neet, of neet good gedoon hobbe ?

— Met sattisfaksie, us zéllef e sjouwerklépke gevend, gewach make vaan
't feit, tot v'r ongesjendeleerd de Vastelaovesstdrrem getrotseerd
hobhe ?

lech wil neet zégke, tot vaan dat alles gein apprensie is, gaaroet neet, méh

't is, tunks-miech, toch neet persijs wat e Jaorverslaag be-owg.

Miejer es 't geeve vaan 'ne starisjeut en 't offreere vaan 'n euverziech vaan
wat t'r allemaol gepasseerd is, wil 't Jaorverslaag 'ne steun in de rok zien
veur de Tempeleers zéllef en hun daobijj seffes de kans beeje um de planne
veur 't nuij sezoen te kénfronteere mét de rizzeltaote vaan 't aofgeloupe jaor.

L
Dit jaor gelt dit temie, umtot gewérrek is mét 'ne nuijen organizatoriese start.
De Festiviteite-kemissie vaan vreuger heet ziech mét naome opgedeild in 'n
kemissie Binnegebadre en 'n kemissie Boetegebddre, boevaan weer de
kénsekwensie waor, tot de Muziekkemissie woort opgeheeve.
Veer zien benuijd um te achterhole in wieveer dee nuijen opzat veur 't verloup
vaan 't gehiel perfietelik is gewees.

QOonder 't sjapieter ,De Stiechting De Tempeleers” geef iech daostrak 'n
euverziech vaan de samestelling vaan alle kemissies.

lers zal iech, zoevddl meugelek chronologies, 't veurbijje sezoen o6nder de
loep numme.

Daonao is daan geere 't oordeil aon uuch, Bérregerijj vaan Mestreech.



WIE 'T ALLEMAOL BEGOS

'T VASTELAOVESLEEDSJE 1980.

Op vriedag 2 november 1979 woort door 't vollek vaan Mestreech 't Vaste-
laovesleedsje 1980 gekoze.

‘Wie iech zéllevers roond keteer nao ach in de Klein Kemedie program-
nommer 568 koch, wis iech daomét seffes, tot de groete zaol allein euver de
barrikades te bereike zow zien.

De bijjzéblkes waore zellefs al zoe drik bezat, totste veur 't kriege vaan e
pbtsje beer op de wachlies woors geplaots,

‘Aongenome tot neet eederein 't nudig vind um e program te koupe, maag
gekonkludeerd weure, tot de intresse veur dit gebadre nog e stok groeter is,
es tot 't aontal verkochde programs deit verdnderstélle.

Spietig weurt 't mét dit al tot, vaanwege 't mankeere vaan 'n gooj geluids-
installaasie, de luij boete de ddrrepel vaan de groete zaol bij de stumming
moote aofgoon op..... ,vaan hure zégke", meh alloh !

Missjiens tot de ,,Kemissie Mestreechs Vastelaovesleedsje” ziech geit beraoje
euver 'n aander lokaliteit, boebijj daan gehoop maag weure, tot d'n ambiance
neet dao-onder lijt.

‘'ne Notaris had veuraof gekoénterleerd of de inzenders vaan de leedsjes 't
regelemint vaan deilnumming op korrekte meneer hadde ingevéld.
Belabberde ervaringe vaan 't veurig jaor hadde deze maotregel nudig gemaak.

‘Oet 54 inzendinge waore door 'n zjurie 10 leedsjes veurgeselekteerd, die
door 't Uuch bekinde trio énder akkompanjemint vaan de James Watt Col-
lection de zaol in geknalt woorte.

Nao trékking vaan 5 indsiefers vaan de genommerde stumbiljétte begos de
telling.

Nao 'ne spannende race boebijj veural de nommers 2 en 3 ziech gestiedig
veur de veuj leepe, waor d’'n oetslaag :

»lech héb geine leefste”
Teks en muziek Jean kraft, 32 punte.

»De Pruuk”
Teks en muziek Jef Duchateau
Arrangemint J. Wolfs 65 punte.

Wie meziek op e pleetsje”
Muziek Jos Welbers
Teks Johny Blenco 73 punte.

Meét 93 punte woort winner Jean Kraft mét ,.Boe de brouwer is
refrein :

Boe de Brouwer is, hoof de bekker neet te zien
Dus sjot nog mer ins in.

Es gei beer mie is, drinke veer e fléske wien.
Veer kriege noe pas zin.
Al sleit de klok twie oor
Veer goon nog eve door.

Boe de brouwer is hoof de bekker neet te zien
Dus sjot nog mér ins in.

Couplét:

't Waor in e broen cafeeke, veer hadde vadl plezeer.
't Waor toch zoe gezellig, veer spronge op en neer.
Toen reep opins d’'n ober, 't is d'n hoegsten tied.
lech zaog uuch geere koume, méh noe wel iech uuch kwiet.
Veer reepe allemaol, wat is dat veur 'n taol.

DE JAORVERGADERING :

Mét de kalender op d'n tiende méh mét d'n éllefde in de kop opende
Prizzedent Toine Perscon de 34ste Jaorvergadering mét 'nen apaarte saluut
aon ex-Prins Michel | en zien Prinses, boevaan opveel, tot ze allebeij 6nge-
sjendeleerd oetzaoge.

Daonao mimmoreerde heer mét e pijeteitvol woord 't feit tot Slivwenhier uzze
vrund Ger Hoorens in 't veurbijje jaor tot ziech gerope had.

D'n hier Frits Meys moch ziech bizunder geltkkig veule - en heer zow dao-
veur later ouch bedaanke - umtot heer proont bedeend woort op e door
haom gelanseerd veursté| op de veurige Jaorvergadering. Opper Dré Abrahams
vroog naomelik aon d'n hier Willy Massot of heer nao vddre wow kémme um
tot Tempeleer geinstalleerd te weure.

Nao de Sirremonie-protokolaer offreerde Dré aon Hoesdowf Corry e boekét
groffijaote in de stadskleure es kompenzaasie veur 't feit tot ze Willy noe nog
mie zow moote misse.



't Woord waor noe aon de 2e Kretser veur 't veurleze vaan 't Jaorverslaag.
Dee voolt ziech seffes in zien illemint, umtot zie geach auditorium, én in
aondach én in klassikaal opstélling vaan rijje taofels, hadom rappeleerde aon
zien dagelikse bezonjes.

Allein is bij zien dageliks werrek de aondach déks umgekierd evenredig mét
de opstélling vaan de taofels en moot heer ziech daan ouch mie inspanne um
de zaak neet oet de hand te laote loupe.

Noe had heer, door de kompak opgestélde rijjje steul, ouch nog perfiet devaan
tot 'm niemes kos klipseere.

Zoe braaf es geluusterd woort, zoe braaf bleef eure rapportér ouch nao aof-
loup vaan zie verslaag gespaord vaan zjenante vraoge, boe-op heer misjiens
toch gein antwoord had kinne geeve.

'n Einse galante hajding moch ouch Habsjaar Jean Severijns ten deil valle.

Naomes de Karnavalsvereiniging ,,De Hélpoort” woort aon de Prizzedent 'nen
envelop mét inhaajt ge-offreerd.

De tradisjoneel kollekte veur de sjariteit brach f 130,25 op.

Veur'ne wijjere gezélligen aovend zorrigde't Zaat Herremenieke,, 't Mooswief.

KEMISSIE-AKTIVITEITE

‘'n Aktiviteit die es veurbereiding op de Vastelaovend deez' reis bizunder
suksesvol waor, betrof ,,d'n oprechte Mestreechter kalender 1980, dee dit
jaor, op 'n verkierde éndertiteling nao, zier good verzdrrig waor.

Gestart met de verkoup bij d'n aonvaank vaan de Herfsvakansie, kos, nao
aofloup daovaan, dus binnen 'n week, 't rekérbedraag vaan roond f 10.000,—
geinkasseerd weure.

De veurzitter vaan de Finansjeel-kemissie, dee ouch de promotor vaan de
Kalender-aksie is, wil ziene bizundere daank oetspreeke aon lierare en lier-
linge vaan de L.T.S., die dit sukses hobbe héllepe rejalizeere.

De intésse ouch gestarde ,Begunstigers-aksie” sloot oetindelek aof met 222
a, b en c partisipante, ouch al weer 'n neet te versmade finansjeel injeksie,
door us Habsjaars in daank ge-aksepteerd.

Vermeldensweerd is op deez’ plaots tot d'n hier T. Reckman dit jaor veur de
twiede kier d'n umslaag vaan 't Programmabeukske neet énkel ontworrepe
heet, méh ouch de droktechniese verzorriging gans veur zien rekening naom.

De Kemissies Binne- en Boetegebédre, nog get dnwinnig in hun taakumsjrijving
en taakbegrenzing, ginge ziech beraoje, um ouch in artistiek opziech mie
alluur aon de prizzentaasies te kinne geve.

.t Allerierste karnavaleske gebédre betrof de Kraanke- en Bejaordezitting
op zaoterdag 24 november.

Natuurlek waore ze d'r weer :

.de Wieker Hofzengers”, éngesjendeleerd oet hun zjubilijj gekoume, ,de
Zingende Potsvrouwe”, ,.de Kachelpiepers”, ,, de Kompenij” en 't bekinde
. Trio”, dat de buun sjoenveegde mét 't ophole vaan ldmmele, kneuk en aajt
iezer, zoetot de Zangeres Zonder Naom op 'n proper buun h&aor rippertwaar
koés goon beginne.

't Waor wied'r kint begriepe, 'n zitting mét 'ne lach en 'n traon, boe-aon
buut en ballét ouch nog hun paart bijdroge.

De Peers- en Propaganda-kemissie kreeg de léste maonde stof gendg aonge-
drage um ,,d'n Tempeleer" mét teks en beeld vaan de nudige sjampe te kinne
veurzien.

't Verwonderde daan ouch neet, tot onderwérrepe es MEC, Meziekhoes, Gou-
vernemint, Hollepbissjoppe en Eus leef Merie de veurnaomste kémpenénte
waore.

Bij de oetreiking vaan ,d'n Tempeleer" kreeg Louis v.d. Bongaert de Tempe-
leersvlaoj ge-offreerd veur zien Mestreech-promotion.

Ziech beraojend euver de Tempeleers-orde veur 1980 had de Kanselarijraod
koelek 't besluut genome um dit jaor in 't teike vaan ,,de Krowkaar'" te stélle
- veur de hel wérrekers mét ,de Sjép" debijj - of de kdds vaan 't Vastelao;
vesleedsje waor aonleiding de tow um veur de Prinse-orde nog ,.e sjopke de
bovenop te doen: vaanweege 'ne gezonne doors, woort dit léste mét beer
gevold.

Meugelek onder invioed vaan dat beer, meinde Herman Moors, tot de Kanse-
larijraod de nuije Prins aon 't zeuke waor énder de renners vaan de wereld-
kampioensjappe.

Heer en zien kemissie waore neet allein zier aktief langs 't circuit, méh
dogen ouch 'n eksténs o6nderzeuk in de diverse massagesalons um de
Prins, es 't zoe wie:d zow zien, aon de geroetineerde zérrig vaan 'n masseus
te kinne towvertrouwe.

De Peers kreeg t'r zellefs huugde vaan en wis de towkomstige Prins mét z'n
verzorrigers in de sauna te fotografeere,

't Waor daan ouch neet kazjeweel tot 't Maggezijn génsde vaan aktiviteit um
veur 't oetrope vaan de nuije Prins renfietse en verzdrregersmatrijaol in de
béste kondiesie te bringe. De soignérs verzirrigde veurleupig ziech zéllef.

Begunstig door 'n straclende veurjaorszon en gekriebeld door de veurpublici-
teit verdréng 't vollek vaan Mestreech ziech langs 't oetgezatte circuit,
vaanaof de start op de Meerssenerweeg tot de Finish op de Merret.

En d'r is ziech get aofgelache, én door de renners zellef én door 't publiek.
Al stoond veuraof vas, wee de groete triomfator zow zien, veurleupig waor
euze Baby-renner nog de leeveling vaan eederein, de gengmeeker vaan 't fies,
dat noe gaw zow losbarste.

Want vaan den hoegste Col storde ziech mét duizelingwekkende vaart dee
groete, nog dnbekinde, winnaar nao énder en bereikde es ierste den ieretroen,
dee op de Merret stoond opgeriech.

DE GROETE EVENEMINTE

'T MASKER VELT
20-1-1980.
Vaan naom nog onbekind, meh door zien véllek,
Dat toéllek is vaan wat eus stad bereurt
Bij veurbaat al bemind,
Had heer, dee Prins vaan Treech zow weure
Nog kort teveure zien stad verkind
En noe de zeedeleer besteege.
En allerweege steeg de spanning bij 't démasquée
En 't hart vaan minnig vrommes
Versnelde ziene slaag wie dao stoont op de plancher

Raymond d'n Twiede, Hommes !

Heer zow eus stad dreij daog regeere

En geer zalt Uuch rappeleere,

Tot ouch zien veurgeslach de prinseleke mach
Heet maage prizzenteere.

Raymond, es Taxatorius kapabel dus
In 't sjatte vaan wat Mestreech al neet
Met karnaval te beeje heet

Aon joonk en aajt

En boe 't kil kin zien en kaaijt,

Trok 6nvermeujd d'r mér op oet

— Noe neet met trommel of 'n toet —
Mer mét e hart dat ope steit

Veur Treech en veur de sjariteit.




Heer zow es ierste errefprins, gehiel naor wins
Eus stad regeere

Bij hadm zow neet de Geis mankeere

Dee vastelaovend deit pareere.

Marie-José, veur wee Raymond noe alleriers de Stadsprins waor,
Wis alles ongedoon te make.
Wat veur 't speul neet deeg ter zake

Zoe heet zij gezorrig en gesjorrig
Tot zénder hinder

De Prins e stradlke vradg kos geeve
Aon wee vaan 't leeve geere
Effekes wow proffeteere.

Raymond kbds zoe de Stadsprins zien
Veur eederein, ter bein en neet ter bein,
Veur aw luij en veur kinder.

In groeten daank hdb iech noe geere
Dit alles wille mimmoreere

En wil miech daobijj prizzenteere

Es tollek vaan Uuch, Mestreechteneere.

Nao aofloup vaan de festiviteite op de Mérret trok de nuije Prins mét zie
gevolleg rechstreeks nao de Redobtte.

Dao had alleriers de kinnismaking plaots mét de Samewérrekende Mestreech-
ter Vastelaovesvereiniginge en iech mein te mage zégke, tot 't verloup
hijjvaan hiel get beter waor es vreuger jaore in Kombi.

Nao kinnismaking mét de ganse Tempeleersfemilie en nog e kort gezéllig
samezien woort veur de Prins de daag aofgeslote mét z'n ierste prizzentaasie
nao boete, mét naome bij de Braniemeekers vaan Lummel.

'T GALABAL

26-1-1980.
Umtot de Redbtte op de veur 't Galabal tradisjoneelen aovend neet disponibel
waor, woort dit bal twie weeke nao vddre gesjove en woort Ziene Hoeg-
lostigheid mettein gekénfronteerd meét ein vaan de hoegtepunte vaan 't
vastelaovessezoen,

Wee gedach zow hdbbe tot, in verband mét 't vreuger tiedstip, de intresse
veur dit bal minder es normaal zow zien, heet ziech verdaold. Weer mooste
hiel vaol gegadigde gedesepsjoneerd nul op 't rekés kriege.

Wel is me vaan meining, tot 't vreug tiedstip aofbreuk deit aon de sfeer vaan
't bal.

't Waor weer de eige Ballétgroep vaan Dames en Hiere Tempeleers dee mét
'n galante prizzentaassie zien bijdrage aon d'n aovend doog.

Veur de stumming zoérrigde 't intosse al gerinnemeerde James Mill Orkes
o.l.v. Jean v.d. Meulen.

Jaomer tott'r geine polonaise aofkds en tot de muziek te heél waor.

Toch maag de Balkemissie op 'ne suksesvollen aovend trékkieke.

5 GROETE PRINSEZITTINGE.
1, 2, 3, 8, 9 fibberwarie 1980

Wat waore de 5 Groete Prinsezittinge 'ne grandijoze Mestreechter ,,happening”.
Zonder te wille dispeteere euver de virtuoziteit vaan de Globetrotters, die
deez’ reis wienig nuijts wiste te bringe.....

Zoénder tekort te doen aon 't spiktakel vaan de Treue Husare. ....

mage v'r d'r gruuts op zien te kinne konstateere, tot Mestreech 't op de zit-
tinge gemaak heet.

En wilt geer weite wie ? 11

— Brouwer en Bekker waore koum vaan de buun aof,

— De Gladdekkers zowwe nog e paar eurkes blieve, of

— De Kachelpiepers trommelde en blaozde de zaol euverind mét 'n aw
vastelaoveshymne ,Hupmerjenneke”, boenao de Triomfmars de viktorie
vaan de lol euver de erns annonseerde.

En noe wil iech miech neet vaspinne op 'n chronologiese vollegorde - dat
deeg de Zittinge-kemissie trouwens ouch neet - mer v'r hébbe ze gezeen
en gehuurd :

— Eus aller Hortense, boevaan Zjeng blij is tot ze 'n vrow is en iech
trowwens ouch.

— .En we hebben ons bescheurd aan die wat zinge tot Mestreech niet
breed maar lank is en waarin die koejong met 'n pijzel 'n rijting kreeg
van die govie.”

— De kachel woort op gleujetig heit gestook, zoetot de sjouw dreigde te
verstoppe en sjarmante sjouweveegsterkes nudig waore um 't trekgaat
weer ope te kriege.

En 't ging ope!!
— Eszof de zaol persee obbenuijts wow liere télle, ging 't vaan
2-4-6-8-10
hup - hup - hup en.....

"

— Dao kaome ze, mét spinsleechter zeukend neet naor
2-4.6-8-10,
mer nao 24 miljoen.
En daonao wiste v'r nog neet persijs, of v'r noe veur of teege 't Muziek-
hoes mooste zien.

— Meét of zénder sent reeje v'r euver de Allepe naor Bella Italia en kaome
veer d'rachter, tot Jef Habets veur zien vrow ein en aander te verbérrege
had. 't Klaérde evvels veur hdom en veur de zaol op, want mét 'ne

— Zjiem-tra-ra-la zaote veer in 'n gezéllige tént en..... naor vadre, naor
achter, naor links en naor rechs gesleengerd, laoge veer obbins

— In de ténte vaan de Wollemkes, die in 'ne varia (faria) vaan padvinders-
aktiviteite prottesteerde teege 't preentsje en 't keukske, mér wel wollem-
kes veur hun karweikes wilde zien.

— Kéntént umtot veer geine leefste, mér wel 'n trommel en 'n toet hadde,
woorte veer op 't Iés ge-imviteerd um in de foyer nog ,e sjopke beer" te
goon drinke.

En es d'r meint, tott't op
KINDER- EN KLEVARIEZITTING

minder gestdp zow hobbe, kin iech uuch garandeere, tot de stOp missjiens
vaan 'n aander substansie waors en tott'r ouch hijj en dao 'nen aandere stop-
meeker optrooj, mér. . ... gestop heett't'r.

't Waor veur de kinder 'nen ammuzante middag, veur Klevarie 'nen dnver-
geeteleken aovend. ¥
Noets zoe sjoen gewees, zagt'n 'rs einige en pinkelden 'n traon weg.

DE KINDER-TEIKENWEDSTRIJD.

9-2-1980.
Dit jaor woort veur d'n ierste kier de ekspoziesie vaan de Kinder-,teikeninge"
ingeriech in de Dominikanerkérrek en woort ouch dao de opening gehawwe
met ne sprankelende show.

Veuropgesteld tot 't program vaan deez' opening meugelek get te laank waor,
veuropgestéld ouch, tot me ziech de vraog maag goon stélle of bij hiel vésl
ingesjik matrijaol neet allein 't owg méh ouch de hand vaan meister of juf
euverdudelek de kwaliteit bepaold hobbe en tot bij de zjureering missjiens
get mie gelet moot weure op 't echte kinderwérrek ; dit dus veuropgestéld,
maage veer toch zégke, tot v'r gruuts kinne zien op 't totaal vaan 't gepres-
teerde.

De Dominikanerkérrek booj veur de ekspoziesie vaan de wérrekstokke vaol
mie meugelekheede es de aula vaan de RL.

Ouch veur 't optréjje vaan joonk karnavalstalent waor d'r e beter podium
en de publieke belangstélling veur dit gebddre waor groeter - kos dit ouch
zien - es aander jaore.

De show woort gebrach door de ballétgroep vaan Marlous Steuns, Karin
Kuris en Trudie Meyer.

Weijer woorte veer getrakteerd op 'n prizzentaasie vaan Bet en Mei, 'n Disco
girl oet 't jaor 2000 en de Klein Straotzengerkes.

Volleges tradiesie zdrrigde , Rommedoeke” veur de muzikaal umliesting.
Groete winnaar waor de Aloysiussjaol mét 'ne kémpleete Muppetshow, 'n bizar
prizzentaasie vaan Asselegoonsdag en ,Bekker en Brouwer".

Ze verdeende daomeét 't Nikkela-Kopke, de wisselpries vaan de Tempeleers.
Aander winnaars waore :

Monica-kleutersjaol (Batteradfke vaan de RL) LOM-sjaol St. Michael (Wissel-
beker C.R.L.) Bruur Remmers (Pries vaan de stad Mestreech) Armand Dassen
en Marion v.d. Boomgaard (Pries vaan De Limburger).

'T KARNAVALS-KONZER. 12-2-1980.

Veer hejje gedach tot, nao de trompbt-fantazie vaan Purcell, gans volleges
usance, 'n aonluipke genome zow weure naor de echte vastelaovesknallers.
In totse evvels ,Diechter en Boer" inzatte, waor 't zoe klaor wie e klansje,
tot veer nao 't ontbijt pront de souper (Suppé) veurgezat zowwe kriege en
dat wil zégke, tot mettein de kolderieke gaank in 't konzér zaot.

Deen dnverwachde gaank vaan zakes waor in ierste instansie tow te sjrieve
aon 't feit tot 'ne gerinnemeerde Limbérreger 't orkes dirizjeerde en twiedens
aon 't sukses, boemét e kénflik euver al daan neet métdoen aon 't Zaate
Herremeniekes konkoer waor bijgelag.

Dreij prottesteerende truite drope verbowwereerd aof, wie sjeisrechter Hein
Jordans hun de roej kaart gaof veur hun stréppestreek.

Veer hobben 't geweete : Sinterklaos woort'r verdibbele bijgehaold um 't
karnavalesk affek kompleet te make, 't Késtelek arranzjemint vaan cellis Jan
Dols waor daoraon neet vreemp.

Euver 't optréjje vaan kabarét Rommedou waore de meininge verdeild. Toch
kin me neet zegke tot 't in deez' ambiance gaarroet neet pazde, al wie iech
neet zoe astrant zien um mien opinie aon uuch op te dringe.

Jaomer tot 't Mestreechs Salon Orkes, d'n oetsmieter vaan d'n aovend, in de
labberente zaot met de geluidsinstallaasie.
Aon 'ne suksesvollen aovend deej dit evvels niks aof.

Zaoterdag 16-2-1980.

ROONTELUM DE VEER DAOG

DE ZJWAIJEUZEN ENTREE.

Nao de nach mét ,LAngina” doorgebrach te hébbe, boevaan de spore
smorriges nog ziechbaar waore, dnderging Prins Raymond Il 'n stevige reviezie
en woort ,,Angina” brutaol de deur geweeze.

Eimaol gestoke in zien prachtig bourgondies prinsepak leek alle leid geleeje
en waor Ziene Hoegldstigheid gereid um ziene triumfalen entree in Mestreech
te make, beginnende vaanaof de Lijnwérrekplaots.

De ,Kopstokke" vaan de Staassie, same mét hun personeel, lievere 'n gran-
dijoos bijdrage aon de Mestreechter Vastelaovend en iech veul miech gepeers
um in dit Jaorverslaag de bizundere daank vaan de Tempeleers oet te spreeke
veur 't festijn dat door , De Staassie" eeder jaor obbenuijts aon de Prins en
zie gevolleg geoffreerd weurt.

In einen aosem wil iech heij ,De Oldtimers" in 't zénneke zette, die noe al
innige jaore achterein hun kosbaar en diffesiel matrijacl disponibel stélle
veur 't inhole vaan de Prins.

Heijmét hob iech de twie kompenénte gemimmoreerd, die 'ne zjwaijeuzen
entree meugelek maakde.

En intdsse tot de Prins tosse kdémpakte rijje towsjouwers ziene glorietoch
maakde, wachden imvitees en aander éngenudigde op 't spiktakel in

'T STADHOES.

Es Ber Essers 't zwartbook ope sleit, boe-in de stroppestreek vaan 't college
vaan B&W aon de kaak gestéld weurde, daan vint heer zien heppetig savoe-
reerend publiek énder zien supporters op d'n ,,Amfie” vaan 't stadhoes en
op 't ,Graasveld” vaan 't plein.

Op dit ,,Graasveld” bevoonte ziech es Haagse-leregaste: Dr. W. Albeda,

Minister vaan Sosjiale Zake, Staotssikkertaris Dr. W. F. v. Eekelen vaan Defen-
sie en Staotssikkertaris G. C. Wallis de Vries vaan C.R.M.

Umtot alles op dit stadhoes - aldus Bér - in 't dageleks gebruuk getes is op
leune en veureuverligke, hove de ieregaste op de gallerijje neet bang te zien
um teege de ballustraat te leune.

QOuch kinne ze rostig euver de rok vaan 'nen aandere métloere, umtot euver
de rogke vaan aandere in dit polletiek theater al vaGl gepresteerd is.

Nao ziene saluut aon Anna- en Vijverdal ging Bér e paar patiénte behandele,
die chronies simuleere tot ze niks mankeere. 't Liefste zow heer ze 'n konfetti-
lavemint zétte. Méh ,zwijnerijj ist'r op dit stadhoes al genog"!

Ouch wanprestaassies weure d'r genog gelieverd mét es oetsjeeter 't geklun-
gel in de Maos en op Randwyck, boebijj MEC, Gouvernemint en Leef Marie
zich gestiedig veur en énder de veuj loupe.

Bér zow Bér neet zien, es heer us zonder gediech had laote zitte. Veer
kreegen'rs zellefs twie, boevaan zien ,Milieugebed” aofslut mét:

Liert dee mins weer blij te geeve en te numme

In 't besef: dao zien gein tesse aon ze |éste humme
En print hadm in: 'ne blijje lach is noets verlore
Want zjus in humor weurt verdraagzaamheid gebore.

(Elders in dit Jaorverslaag wil iech geere nog eeve inhacke op Beér zien
slotgediech).

Saoves had in de Redbtte de tradisjoneel resepsie plaots en seffes 't hono-
reere vaan 't groet leeger métwérrekers.
In de orde vaan , De Krowkaar" mét of zénder ,,Sjop” woorte gedikkereerd :
420 Ridders
200 Offeseers
80 Kommandors
65 Groet-offeseers
In zien regeer-perjood woorte door Prins Raymond |l in totaal 875 hoesordes
.2 sjopke beer” oetgereik.
Zondag 17-2-1980.

'T INSJEETE VAAN DE VASTELAOVEND.
De Sirremonie-Protokolaer veur 't prinselek palies voond nog plaots énder
de koestering vaan e lekker veurjaorszonneke.

De 3 Ingele, ostgerope tot ,,Vastelaovesvierders 1979" hadde bij hun aofdaoling
naor de Vriethof evvels 'ne grauwsluijer achtergelaote.

Daor-aon koste de 11 sjeut oet 't Momuskanon niks verandere en ouch neet
't Mooswief, dat naor d’'n hiemel opgetrokke woort.

En zoe kaom 't, tot de zon wel, de stumming evvels neet mankeerde, wie um
2 oor 't startsein gegeeve woort veur

DE GROETEN OPTOCH.

18

.. de roej kaart.

Veur dreij daog. ..

Tot de Mestreechter Groeten Optoch uniek is in 't Rien- en Maoslands Vaste-
laovesgebaore is, tunks miech, bekind.

Tott’r ouch nog zoe fameus is, tot zellefs Prinses Margriet en hadr kinder
ziech gepeers voolte um ziech persoenlek vaan de karnavaleske kreativiteit
vaan de Mestreechteneer te euvertuige, dat deit mie Mestreechter hart dadg.

»De Limburger” had geliek wiej'r sjreef, tot d'n optoch mie weg had vaan 'n
massaal volleksverhuizing, méh tot misjiens zjus daorum tiendoezende ziech
ammezeerde aon 'ne kolorieke, en iech zégk debijj, ouch kolderieken hap-
pening.

In 't geweld vaan de tientalle Zaate Herremeniekes en fleurig oetgedozde
offisjeel muziekkorrepse mingde ziech doezende ,einzelgidnger” die 't veur
de geformeerde kémpenijje érreg léstig maakde um ziech in hun kwaliteit en
soms zellefs in hun kwantiteit te prizzenteere.

EN TOCH KAOME ZE OET DE VERREF :

— Boe de Brouwer is, hoof de Bekker neet te zien.

— Sigeunerinne, die 6nder ‘nen aandere naom beter bekind zien, kompleet
met huifkaar, beere en aander attribute.

— 't Hommes-Hofke, good 6nder de panne, meét offerte vaan heur-, koup- en
kraakhoezer.

— De Zoemklub, zwart en roet tot in de snjoetse.

— 'n Ganse femilie ,,(rlech van Lijf en Lede"
en gaot zoe mer door.

Tot daobijj einige sjoen wagele attensie vroge veur MEC, Muziekhoes, Univer-
siteit, Stads- en Landspolletiek zal uuch neet verwéndere.

Gebleeken is, tot zellefs de mies geroetineerde T.V.-ploog neet kapabel is
um, bij 't geweld vaan 'ne Bénte Stérrem, ouch nog 'n zinnige impressie vaan
de Mesreechter optoch te geeve, trékkende Trékkers en duijende Tempeleers
ten spiet.

Wat moot iech nog vertélle vaan
18-2-1980.

DE KINDEROPTOCH

Stadsingel en Mestreechter Geis hadde ziech érrem in érrem bove eus |eef
stad geinstalleerd en hadden alles wat in hun kreatief ziel aon poténsie veur-
raodig waor oetgesjoddeld euver eederein dee ter bein en neet ter bein waor,
vaan Grameers en Grampeers tot Platte kinder tow.

Al wat mer meugelek leweij kos make zeukde de kénkerénsie op mét de
oerkrach vaan ziech ouch weer énderein bekdnkereerende Zaate Herremenie-
kes.

En daotdssedoor, simbolies veur de gansen optoch, de Rattevenger vaan Hamele,
dee neet allein ratte achter ziech aonslébde, méh ouch clowns, kabouters,
woerzégkers, paddesteul, verpleegers en alles wat mét de ginneraole naom,
,Qonndt” betiteld maag weure.
Wat e spiktakel !

Dinsdag 19-2-1980.

DE KINDERKOSTUUMWEDSTRIJD.

Oonderwijl tot amateur- en semiproffessjoneel artieste ziech oppe Vriethof
veur zjurie en vollek vaan Mestreech prizzenteerde, besteege eus Mestreech-
ter kinder de ,,loupplaank” vaan de Staarzaol.

Sommige hanteerde trommel en toet meét eevevadl bravoer es hun groeter
muziekvrun boete oppe Vriethof. Es vollierde ,,showers” leete ze ziech, dnder
de klaanke vaan de Klémmelekapel, bekieke, in de vol euvertuiging, tot hun stok
veur stok de ierste pries in de sjoet zow valle. En iech persoenlek zow hun
dee geere allemaol gegeeve hobbe.....

versjél met 't Zaate Herremeniekes Konkoer moot t'r zien

lech zaog 'nen aap, dee 't dngepermiteerd voond, tot ze h4om veur 'ne beer
versleete.

'ne Kleine Charlie Chapplin perbeerde stekske en bein ordentelek te manipu-
leere.

'n Kompleete Arabierefemilie brach de oplossing vaan d'n energie-crisis en
twie vollierde kelners jongleerde hun serveerblaad, kompleet meét beerglazer,
zdnder te struije, tot bij de zjurie.

En 6nderwijl, iech mimmoreerde 't al, spadlde ziech oppe Vriethof 'nen aan-
dere kénkurrensiestrijd aof,

'T ZAATE HERREMENIEKES KONKOER.

»Laot d'n humor weer danse euver straote en pleine,
Mét meziek in de harte vaan groete en kleine.”

En zoe gebidrde dat !

Alle straote fungeerde es sluize en eeder sluis had mér eine doorlaot boelangs
't vollek vaan Mestreech gepeers woort naor us sjoenste plein, de Vriethof.
Groet en klein wowwe d’'n humor vaan 'n uniek muzikaal festijn weer beleeve
en naome oénder 'n straoclende zon, eeder meugelek pladtske in, dat boete
de stankétsels waor ope gebleeve.

Opgekommandeerd door de zjurieveurzitter kaome de Zaate Herremeniekes
aongemarsjeerd, es iech dat tenminste zoe maag neume, en steege de klaanke,
vaan vals tot haorzuver, naor d'n hiemel en 't waor eszof dee opeging, want
zellefs wolleke ballonne rokde ziech los oet de han vaan 'n drappodreeger en
begaove ziech énderweeg nao bove en oet de ,,Pak-Uuch-Vas"-fontein spddde
neet de blomme vaan Bér Essers, méh leevensechte muziseerende gouwe
clowns.

De opstélling oppe Vriethof waor neet vaan deen aard, tot eederein vaan 't
gebadre heet kinne proffiteere. lech stoond evvels op 'n gooj plaots en héb
't totaal vaan 't repertoire boe op veer getrakteerd woorte, in 'ne groete
mixer gegoeid en luustert wat daoroet te veursjijn kaom :

lech héb sjietaon de luij, 't is Karnaval in Mestreech
Kaffee in, Kaffee oet

Hand aon hand, poe aon poet

Achter 't Staareleech vaan Caberg tot De Heeg.

Mestreech dat is laank !

En zaank en klaank die doen dien hertsje leeve
Want wat toch is gebleeve in eus aajt Mestreech
Dat is de Vastelaovend op eus straot en weeg.

Heij in us aajt Mestreech is weer e nuij orkes
't Spadlt geinen hopsasa, méh helder es de res.
Sint Pieter zag, wat noe gedoon, och.....

Laot mer goon, te stil is niks gedoon |

lech héb geine leefste, méh 't beer is good
De brouwer is t'r en dat gief miech mood.

'n Trommel hob iech en ouch 'n toet
Dus kin iech danse ; dreij daog t'rop oet!

Mestreech zoe moot 't blieve
Mestreech zoe moot 't zien!

Zoe tot iech noets vergeete zal
De stérrem vaan diene Karnaval |

En bij 't aliewig geweld vaan deze melange hing nog altied, hoeg aon d'n
hiemel, e lachend Mooswief.

'ne Formidabele vastelaovend waor z'n léste eurkes ingegaange. Mestreech
had ziech, onder 't élan vaan Prins Raymond den Twiede, laote métsleipe in
de Boonte Storrem vaan humor en plezeer.

Wie de klok 12 cor sloog, leet 't Mooswief ziech hiel kontent op de grond
zétte en mét de rikkemendaasie vaan de Patrones vaan uzze Mestreechter
Vastelaovend sleet iech mét 'ne wins vaan Ber :

nLaot d'n humor weer danse euver straote en pleine
En verdrieve konflikte en aander sjagreine

Want boe humor regeert en get vruntelekheid
Respekteers ste de mins dee neeve d'ch steit.”

ROONTELUM DE ORGANIZAASIE

DE KACHELPIEPERS.

't Waor zoe of zoe of Mestreech had dit jaor ,,Piepke"” moote misse, ,,Piepke",
d’'n owgappel vaan gans Mestreech.

Mét amoureus, meh veur 't euverige gans fatsojndeleke intensies had heer
euver de traanjele wille springe, um ziech mét 'n aontal geitsjes te ammezeere
en toen waors 't gebadrd : heer sjendeleerde zien vadrpu zoe, tot heer veur
zie leeve invalied woort.

Meéh zjus wie door nuijen aonwas eus Kachelpiepersrizzjemint eeder jaor weer
joonk en monter d'rop steit, zoe kaom d'r ouch e joonk en ménter nuij
wPiepke”, nog neet zoe daonig gedikkereerd wie ziene illustere veurgenger.. .
meh, dat kump nog wel.

Daank aon de milde geever, Nol Derrez.

Mét de nuije bok zaoge veer ouch 'n aander trow figuur die veer 'n aontal
jaore hobbe moote misse en wel de mies geroetineerde maan vaan 't ekser-
siesiepeleton, de clown.

Hijjmét zien de Kachelpiepers dus weer gans kompleet.

Tot't in lengte vaan jaore zoe maag blieve !

lech spreek naomes hun de wins oet, tot ze vaél sukses maage hibbe mét
hunne sticker ,lech kleij 'ne Kachelpieper aon” !

DE TREKKERS.

Neeve allerleij aktiviteite die de Trékkers binne 't vastelaovesgebédre ver-
riechte, gief hunne naom seffes hun importansie aon: 't trékke vaan d'n optoch.
't Totaal aander karakter dat d'n optoch de léste jaore aon 't kriegen is,
bezunder door d'n inbring vaan de Zaate Herremeniekes, maak 't t'r veur de
Trékkers neet gemeekeleker op um alles gestroomlijnd te laote verloupe.

Ich hob al d'rop geweeze tot 't mislokke vaan de T.V.-opnaome gebaorde
ondaanks de verdobbelden inzat vaan de Trékkers.

Hun werrek is neet altied eeve daankbaar.

Vaan groete importansie is daorum de gooje geis binne deez' klub. 't Is deze
geis dee 't hun meugelek maak hun zwoer taak meét plezeer te blieve ver-
riechtte.

AON DE PERIFERIE

lech mein in dit jaorverslaag neet veurbijj te mage goon aocn de opriechting
vaan de Aajd-Prinse Sosjeteit Mestreech.

Deez' sosjeteit - wie zie dat zéllevers in diechvorrem geformuleerd heet - wil
riechtigen adel neet zoemér op de kneeje laote bringe, 'nen adel dee oets door
de Tempeleers gekreéerd is.

Oonder 't devies ,,.Beleege adel smaak beeter” wil de Aajd-Prinse Sosjeteit in
deens stoon vaan de vrunsjap en niks aanders. Aktiviteite - veur zoeveer die
d'r al zien - zélle noets in tegespraok zien meét de vrunsjap, de Mestreechter
Geis en de Vastelaovend.

De nuijj Sosjeteit slut haor diechterleke aojer met :

»Tempeleers, 'ne gooje geis, dat winse veer Uuch geere,
Geer laot de Prins ontstoon, veer zdllen'm konzerveere.”

Persoenlek wil iech ampassant de wins oetspreeke :
~Aajd Prinse vaan de Sosjeteit
in kwalitteit bekans neet te evenaore,
wilt veur eus stad de GEIS bewaore
door Uuch, es Prins, zoe zjenijaol bepleit !"’

DE STIECHTING ,,DE TEMPELEERS”

DE FINANSIES.

Geld is veur eus organizaassie neet 't belangriekste, méh wel 6nmisbaar.
D'n Habsjaar zal Uuch daostraks e gedetaijeerd euverziech geeve vaan in-
komste en oetgaove.

lech kin miech hijj bepérreke tot get algemein gegeeves, die evvels in e
Jaorverslaag neet maage mankeere.

Wat Uuch 't mies zal intresseere is tot veer 't sezoen 1979-1980 mét e batig
saldo hébbe kinne aofsleete.

Wat de oetgaof betrdf is, wie ummer, de Groeten optoch de groetste pos mét
f 90.000,—gevolleg door de Kinderoptoech meét e bedraag vaan roond
f 4600,—.

Deez' aktiviteite, same mét de koste vaan Protokol hdbbe oeteaard gein
inkomste deteegeneuver stoon.

Wat de inkomste betrof, hadde veer zier vaol sukses mét de Steunpileere-aksie
& f 15.000,— de kalenderverkoup = f 15.000,— en mét 't saldo oet de Groete
Prinsezittinge = [ 20.000,—.

Ouch eus vaste kontribuante leete ziech neet dnbetuig :

Gemeinte f 23.100,—

Industrie = f 16.000,—

Middenstand en Horeca = j 13.000,—.

't Totaal vaan de inkomste oet alle aksies bedroog * f 150.000,—.

Heij teegeneuver steit 'n totaal oetgaof vaan %= f 141.000,—.

Met 't owg op de peniebel ekonomiese veuroetziechte zal 't veur de Finan-
sjeel Kemissie 'n hiel opgaof weurde um 't sezoen, dat noe begonne is lukratief
aof te sleete.

Suggesties veur nuij finansjeel injeksies zien dus zier welkom.

SAMESTELLING VAAN 'T KOLLEEZJE.

Um persoenleke reijje heet Pie Augustinus ziech oet 't kolleezje vaan Tempe-
leers trokgetrokke.

Veer willen haém op deez' plaots bedaanke veur zienen inzat in de vreuger
Kinder- en Zittingekemissie.

Nuij lid woort bij de opening vaan 't sezoen Willy Massot. Zien aktiviteit riech
ziech veural op 't maggezijn.
Later in 't jaor woort Michel Severijns in 't kolleezje vaan Tempeleers opge-

nome. Es lid vaan de Finansjeel Kemissie is daor veur hadm belangriek wérrek

weggelag.

Veer geeven Uuch noe de samestélling vaan 't kolleezje in 't sezoen 1979-

1980.

BESJERREMHIER
vaan de Tempeleers en vaan
de Mestreechter Vastelaovend

IERE-PRIZZEDENT
vaan de Tempeleers en vaan
de Mestreechter Vastelaovend

IERE-LEDE

SENAAT

BESTUUR

Toine Persoon
Dre Abrahams
Pie Steffens
Herman Frantzen
Jean Severijns
Boy Olivers

Miel Cohen
Henk Doorenbosch
Willy Hageman
Theo van Kan
Frans Thewissen

SIRREMONIEMEISTER

LEDE
Giel Arnoldi
Paul Batta

Mr. A. M. I. H. Baeten
Borregemeister vaan Mestreech

Jacques Chappin

A. Godfroy

Ch. Kemmerling

Mr. W. Baron Michiels van Kessenich
L. Schréder

. Retrae

Vijgen

o &

Chappin
. Franssen
. Frantzen
. Cohen

mIr&

Prizzedent

Opper-Tempeleer

1e Kretser

2e Kretser

1e Habsjaar

2e Habsjaar

Veurzitter Finansjeel-Kemissie
Veurzitter Boete-gebéaore
Veurzitter Binne-gebadre
Veurzitter Protokol-Kemissie
Veurzitter Peers- en Propaganda-Kemissie

Bér Essers

Guus Knols
Willy Lardinois

Jan v.d. Bergh Mat van Lijf
Fons Bonnemayer Willy Massot
Lou Buytendijk Herman Moors
Jo Colin Piet Neus

Willy Fey Michel Severijns
Wum Fischer Mat Stroes

Vic Kamm Lou Vieugels
Funs Kerckhoffs Mén Willems

SAMESTELLING VAAN DE KEMISSIES

I. PROTOKOL-KEMISSIE (Kanselarijraod) :

Veurzitter : Th. van Kan
Sikkertaris-Ginneraol : H. Frantzen

Leede : A. Abrahams, J. v.d. Bergh, L. Buytendijk, W. Lardinois, B. Es-
sers, W. Fischer, L. Franssen, W. Hageman, W. Lardinois, F. Thewissen.
Oonder deez' kemissie ressorteert 't Garderizzjemint ,,De Kachelpiepers”.

Il. KEMISSIE BINNEGEBAORE :

Veurzitter : W. Hageman
Sikkertaresse : Mevr. L. Scheen

Leede : J. v.d. Bergh, L. Buytendijk, E. Cohen, B. Essers, W. Fischer,

V. Kamm, W. Lardinois, M. Stroes, J. Vijgen.

Oonder deez' kemissie ressorteere :

1. ZITTINGE :

Veurzitter : M. Stroes
Sikkertaresse : Mevr. L. Scheen

Leede : J. Berkx, F. Biesmans, J. Persoon, P. Stroes, L. Wilhelmus.

2. KINDERFESTIVITEITE :

— Kinderteikenwedstrijd :
Veurzitter : W. Fischer
Sikkertaresse : Mej. N. Hendriks
Lid : H. Noten

— Kinderkostuumwedstrijd en Optoch
Veurzitter : E. Cohen



Sikkertaris : J. Colin
Leede : Mevr. M. Bernaards, Hr. en Mevr. Hermans, Mevr. E. Nuys,
Mej. M. Pieters, Mevr. L. Scheen, Mevr. A, Stroes, E. Strijp, A. Vermin,

J. Vijgen.
3. PRINSEBAL :

Leede : J. v.d. Bergh, L. Buytendijk, V. Kamm.
4. VASTELAOVENDLEEDSJE :

Veurzitter : W. Hageman
Leede (vaanoet de Tempeleers) : G. Arnoldi, B. Essers, L. Franssen,
F. Thewissen

5. De Kemissie Binnegebéére heet wijjer de verantwoording veur : Jaor-
vergadering en Recepties bij Oetrope en Inhole vaan de Prins. QOuch
heet zij binding mét 't L.S.0. (iv.m. 't Karnavals-Konzér) en mét de
festiviteit op 't Stadhoes.

Ill. KEMISSIE BOETEGEBAORE :

Veurzitter : H. Doorenbosch

Sikkertaresse : Mevr. M. Janssen

Leede : G. Arnoldi, A. Bonnemayer, E. Cohen, J. Colin, W. Fey, H. Jon-
gen, M. van Lijf, W. Massot, H. Moors, P. Neus, A. Persoon, A. Vermin,
R. Willems

Qonder deez’ Kemissie ressorteere :

1. Ranzjaassie OETROPE PRINS :
Veurzitter : H. Moars
Leede : F. Bonnemayer, H. Doorenbosch, W. Massot.

2. Ranzjaasie INHOLE PRINS :
Veurzitter : G. Arnoldi

3. INSJEETE VASTELAOVEND :
Leede : A. Persoon, V. Kamm.

4, GROETEN OPTOCH :
Veurzitter : H. Doorenbosch

5. KINDEROPTQOCH :

Veurzitter : H. Doorenbosch

aongevold mét leede vaan de Kinderkostuumwedstrijd.
6. ZAATE HERREMENIEKES KONKOER :

Veurzitter : M. van Lijf en R. Willems

Sikkertaris : M. Stroes.

7. HASSELT:
Veurzitter : H. Doorenbosch.

Oonder de Kemissie Binne- en Boetegebiadre ressorteert 't Maggezijn.
Veurzitter : F. Bonnemayer
Leede : M. van Lijf, W. Massot.

IV. FINANSJEEL KEMISSIE :

Veurzitter : E. Cohen

Sikkertaris E. Keerssemeekers

Leede : J. v.d. Bergh, F. Boulanger, J. Colin, W. Fey, J. Finders, Mevr.
G. Helmer-Gadet, F. Kerckhoffs, W. Lardinois, J. Meertens, B. Qlivers,
J. Severijns, M. Severijns, J. Vijgen.

Verzekeringsdeskundige : J. Colin.

Oonder deez' kemissie ressorteere 0.a.:

1. TEMPELEERS-KALENDER
E. Cohen, J. Rovers, J. Finders.

2. STEUNPILEERE-AKSIE :
F. Kerckhoffs

3. PROGRAMMABEUKSKE :
E. Cohen, J. Colin, A. Druif, F, Boulanger, E. Strijp, M. Stroes, A. Vermin,
T. Reckman.

4. RIKKLAAM-OPTOCH :
J. Colin.

5. SPENKSKESVERKOUP :

V. PEERS- EN PROPAGANDA-KEMISSIE :
Veurzitter : F. Thewissen
Leede : Mevr. L. Dresens, L. Duysens, B. Essers, G. Knols, E. Muller,

L. Ras, Th. Vaessen, L. Vieugels, Mevr. M. Vleugels-v.d. Hoeven, H. Vlie-
gen, F. Widdershoven.

Oonder deez' Kemissie ressorteert 0.a, de oetgaof vaan ,d'n Tempe-
leer"”.

ALGEMEIN METWERREKERS :

A. DE TREKKERS :

(Zij hébbe de mieste binding mét de Kemissies Binne- en Boetege-
bédre en mét de Finansjeel Kemissie).

Veurzitter : E. Cohen, J. Vijgen

Sikkertaris : J. Limpens

